3-сынып Оқу сауаттылығы 1-нұсқа

Берілген бес жауаптың біреуі дұрыс

1- мәтін. Мәтіннің мазмұнын қарау және төмен тапсырманы орындау.

1. Айдостың туфлиі жыртылып қалды. Ертесі сабаққа киіп баратын туфли табыла қоймады. Ауылдағылар ауданға себепсіз бара бермейді. Әкесі жыртылған туфлиінің табанын алып, басқа табаны тозған аяқ киімге тігіп берді. Көзге қораш көрінеді. Оны қарап тұрған әкесі жоқ. «Тамаша емес пе?» деп қояды.

2. Ертесіне еріксіз әлгі аяқ киіммен мектепке барды. Галош секілді бірдеме өзі. Әшейінде партаның үстімен жүгіріп жүретін Айдос осы жолы тыныш отырды. Сұрағандарға «ауырып отырмын» дей салды. Аяғына бәрі қарап отырғандай. Партаның астына тығып әлектенді. Мұғалімдер сабақ сұрайды, бұл дайын емеспін дей салады. Олар да журналға тиісті бағаларын қонжитып жатыр. Тақтаға да шықпады. Өзін қор санады. Тамағына өксік тығылды. 4 сабақ біткенше орнынан тапжылмай отырды.

3. Сабақ аяқталысымен мектептен жүгіре шықты. Еңіреп жылап үйге келді. Үйге кірсе, жаңа туфли әкеліп қойыпты.
1. Мәтінге сәйкес мақал-мәтел таңда.

a) Аяқ киімнің ең лас жері - табаны. 
b) Істерді жүргізу-аяқ киім тоқу емес.

c) Ағасы бар жағасы бар,
Інісі бардың тынысы бар.
d) Жақсы әке жаман балаға,
Қырық жыл азық.
e) Әке балаға сыншы.
2. Мәтіннің негізгі идеясын анықта?

a) Тозған туфлидің баланың көңіл-күйіне әсері
b) Әке мейірімі 
c) Айдостың мектептегі бір күні
d) Бала тәрбиесінде әкенің рөлі
e) Өзін қор санаған Айдос
3. 1 -бөлім бойынша Айдос қандай әрекетке ыза болды?

a) Әкесі Айдостың пікірін сұрамағанына

b) Туфлиінің жыртылғанына 

c) Әкесінің басқа табан тігіп бергеніне

d) Ауданға баратын адамның болмағанына 

e) Ертең сабаққа баратынына
4. Айдос неліктен жылап жіберді?

a) Бүгін басынан өткен жағдайға төзгеніне. 
b) Ата-анасына сенбегеніне ренжіп. 
c) Туфлисіз қалғанына ренжіп. 
d) Жаңа туфли әпергеніне қуанып. 
e) Сабақты айтпай, тисті баға алғанына.
  Берілген бес жауаптың бір немесе бір нешеуі дұрыс
5. Айдос мектепте өзін қалай ұстағанына сәйкес келмейтін қатарды тап.
a) Сұрағандарға «ауырып отырмын» дей салды. 
b) Мұғалімдер сабақ сұрайды.
c) Аяғына бәрі қарап отырғандай. 
d) Әкесі туфли әкеліп қойыпты.
e) Партаның астына тығып әлектенді. 
      6. 2-бөлімде қандай жағдай туралы айтылды?

1. Айдос келеңсіз жағдайға тап болды.

2. Сыныптастарының барлығы Айдостың аяқ киіміне күлді.

3. Айдос өзін қор санады.
a) Барлығы дұрыс 

b) Барлығы қате
c) Екінші

d) Үшінші

e) Бірінші 
2-мәтін. Мәтіннің мазмұнын қарау және төмен тапсырманы орындау.

Берілген бес жауаптың біреуі дұрыс

Зайсан көлін ертеде монғолша Хуно-Хуто-Нор – «Қоңыраулы көл» деп атапты. Бұл атау алыстан көк толқынның қоңырауша сылдырлап естілуіне байланысты айтылған болар.Зайсан көлі, әсіресе жаздыгүні өте әдемі болады. Ол жаздың тымық күнінде шексіз теңізге ұқсайды. Көл өте үлкен, жағалай біткен көк құрақ. Құсы көп, әсіресе жазғытұрым қаз қаптап кетеді. Жұмыртқаларын қамыс құраққа салады. Қайықпен аралап жүріп қаптап алуға болатын. Қамыстарда шағала, үйрек, қаз, бірқазан, әупілдектер, суында құндыз, ондатрлар мекен етеді. Мұнда шабақ балық көп, одан кейін шортан, қарабалық, сазан, алабұға. Міне, Зайсан көлі бұрын осындай еді.

7. Көлдің «Қоңыраулы көл» аталуының себебі неде? 

a) Көлдің әдемілігіне байланысты 

b) Көк толқындардың жылдамдығына байланысты. 

c) Көлде жүзген құс үнінің жағымдылығына байланысты. 

d) Көл толқындарының бұйралығына байланысты 

e) Көлден шыққан ерекше дыбысқа байланысты     
8. «Хуно-Хуто-Нор» қай тілден алынған?

a) түрікше
b) жапонша
c) қытайша
d) монғолша
e) кәрісше
9. Екінші азатжолында не туралы айтылған? 

a) Көлдегі балықтар туралы 

b) Көлді мекендейтін жәндіктер туралы 

c) Көл атауы туралы 

d) Көлдің көлемі туралы 

e) Қамысты құрақтағы құстар туралы
Берілген бес жауаптың бір немесе бір нешеуі дұрыс

10. Үшінші азатжолында не туралы айтылған? 

a) Көлдегі балықтар туралы 

b) Көлді мекендейтін жәндіктер туралы 

c) Көл атауы туралы 

d) Көлдің көлемі туралы 

e) Қамысты құрақтағы құстар туралы
11.  Зайсанда қандай балық түрлері бар:
a) Шабақ балық
b) Мекіре
c) Шортан
d) Сазан
e) Бекіре
f) Алабұға.
3-мәтін. Мәтіннің мазмұнын қарау және төмен тапсырманы орындау.

Берілген бес жауаптың біреуі дұрыс

              Бақытсыз бай

         Ертеде бір бай өмір сүрді. Оның туысқаны да, баласы да – жинаған мал-мүлкі мен ақшасы еді. Соларды баладай мәпелеп күтетін. Бір күні оның жалшысының үйінен күлкі есітіліпті. Бай менің ақшаларым ұрлап қуанып жүр деп ойлапты, ол қараса екі баласын арқасына мінгізіп алып, өзі ат болып ойнап жүр екен. Бай балаларын ойнатып, шаршайсынғой, депті.

– Қожайын, осы екі балапанымды көргенде шаршау, уайым дегенді ұмытып, тыңайып, сергіп қалам,– деп берді жалшысы. Бай енді: “Мен кеш кіріп қалдым ба екен, ол ұрлаған ақшасын тығып үлгерді де, маған сыр бермей отыр сұмпайы,”– деп күдігінен арыла алмай-ақ қойды.
Екінші күні ол тағы да есікті бір теуіп кіріп барды. Екі баласын екі жағына алып рахаттанып ұйықтап жатқан жалшысын көргенде не істерін білмей қалды. Үн-түнсіз үйден шығып кетті. Сонда да күдігі сейілер емес. Ертесіне жалшысының көңілді көрінді. Бай ақыры:
–       Менің қазынамнан біраз қаражат жоғалды. Соны сен алдың. Себебі сен үнемі көңілді жүресің, тыққан ақшаң болған соң көңілің тоқ боп жүр,– деді. Сонда жалшысы:

· Қожайын, жағдайың сорлы құлдан да жаман-ау. Кешке үйімді торуылдайсың. Менің байлығым – екі балам мен жан жарым жане денсаулығым мен қара күшім. Таң атқаннан кеш батқанша тәңірімнен осы байлығымнан айыра көрме, деп тілеймін. Сондықтан мен бақыттымын, көңілдімін,– деп жауап берді.
Не дерін білмеген бай үн-түнсіз қалды да ойлады: “Япырмай, шынында да мына қара құл бақытты. Мен сияқты қызғанатын байлығы да жоқ. Байлық маған бақытсыздық үшін біткен бе?”.
12.  Байдың бақытсыздығының себебі

a) Кедейдің еңбегі

b) Байлығының молдығы

c) Отбасының жоқтығы

d) Жинаған мүлкі

e) Кедейдің тілегі

13. Байдың бойындағы қасиет

a) Мақтаншақтық 
b) Қызғаншақтық 
c) Адалдық 
d) Еңбекқорлық
e) Тәкаппарлық 
14.  Әңгіменің түйіні 

a) Қайырсыз байдан қайнатқан су артық 
b) Байға құл болғанша, байғұсқа ұл бол 
c) Бай байға құяды, сай сайға құяды

d) Балалы үй – базар
e) Жаңа бай мақтаншақ келер
Берілген бес жауаптың бір немесе бір нешеуі дұрыс
15.  Кедейдің байлығы 

a) екі балам
b) ақшам
c) қазынам
d) денсаулығым 
e) қара күшім.
3-сынып Оқу сауаттылығы 1-нұсқа жауабымен
Берілген бес жауаптың біреуі дұрыс

1- мәтін. Мәтіннің мазмұнын қарау және төмен тапсырманы орындау.

1. Айдостың туфлиі жыртылып қалды. Ертесі сабаққа киіп баратын туфли табыла қоймады. Ауылдағылар ауданға себепсіз бара бермейді. Әкесі жыртылған туфлиінің табанын алып, басқа табаны тозған аяқ киімге тігіп берді. Көзге қораш көрінеді. Оны қарап тұрған әкесі жоқ. «Тамаша емес пе?» деп қояды.

2. Ертесіне еріксіз әлгі аяқ киіммен мектепке барды. Галош секілді бірдеме өзі. Әшейінде партаның үстімен жүгіріп жүретін Айдос осы жолы тыныш отырды. Сұрағандарға «ауырып отырмын» дей салды. Аяғына бәрі қарап отырғандай. Партаның астына тығып әлектенді. Мұғалімдер сабақ сұрайды, бұл дайын емеспін дей салады. Олар да журналға тиісті бағаларын қонжитып жатыр. Тақтаға да шықпады. Өзін қор санады. Тамағына өксік тығылды. 4 сабақ біткенше орнынан тапжылмай отырды.

3. Сабақ аяқталысымен мектептен жүгіре шықты. Еңіреп жылап үйге келді. Үйге кірсе, жаңа туфли әкеліп қойыпты.
Оқу сауаттылығы 2-нұсқа

1-мәтін

                                                     Райымбек батыр ерлігі.

      Ерлік табиғаты қалың көпшіліктің түсінігіне сия беретін іс емес. Махамбет: Халыққа тентек атанбай, Ерлердің ісі бітер ме ? деген. Ерлік болмысында тентектік бар. Ерлікті түсіну үшін де мерзім керек. Ер адам мерт болам демейді, себебі оған қуат беретін – намыс.Бұл жөнінде мақал да тура айтылған: “Ерді намыс, қоянды қамыс өлтіреді”. Ерлік деген бір сәттік көрініс емес, ерлік – батырдың қалыпты жағдайы. Ерлік табиғаты тылсым. Нағыз ерлер ер атанам деп ерлік жасамайды. Ерлік адамның өз болмысынан шығады. Ерлік жасап атымды қалдырам дегендер де болады, бірақ олар туралы әңгіме бөлек. Ал, бүкіл болмысы, ғұмыры ерлікке толы жандар болады, міне, сондай адам – Райымбек бабамыз. Көкойнағына мініп ойқастап, атойлап дұшпанына қарсы шапқан Райымбектің Ойрантөбедегі шайқасы тарихта ерекше аңыз болып қалған. Бұл шайқас қазіргі Алматы қаласынан Нарынқолға қарай 160 шақырым жерде болған. Осы Ойрантөбеде Райымбек қалмақтың "мен" деген батырларын кезек-кезек жекпе-жекке шақырып, шетінен бірін қалдырмай қырып тастайды. Осылайша, ол Түргенді, Сөгетіні, Ойрантөбені және Жалағашты дұшпандардан босатады. Сол кезде алды-артына қарамай қашқан қалмақтардың: Ойрантөбе ойылды,
Секер, Барақ жойылды.Райымбек келді де,Алмадай үзді мойынды, – деп зарлайтыны, міне, осы тұс еді. Батырдың бұдан кейінгі жорығы Жіңішкені, Таушілікті, Қарабұлақты, үш Меркіні, Кеңсуді, Қарқараны азат етуге арналды.
 

1. Райымбек батырдың мінген аты

А. Арғымақ

В. Көкшолақ

С. Байшұбар

Д. Көкойнақ

Е. Керқұла

2. Райымбек пен қалмақтардың қай жердегі шайқасы тарихта аңыз болып қалды?

А. Орбұлақ
В. Таушілік

С. Отырар 
Д. Қарабұлақ 
Е.  Ойрантөбе

3.Ер адам мерт болам демейді, себебі, оған қуат беретін – … не нарсе?
А. Намыс

В. Өжеттік 
С. Іскерлік

Д. Еңбекқорлық 
Е. Спорт

4.Мәтіндегі мақалды тауып жазыңыз: 

5.Батырдың бойындағы ерлік пен батырлық ұғымдарының мәнін қалай түсінесіздер?
А. Адам бойындағы мақтаншақтық

В. Адам бойындағы төбелеске құштарлық

С. Әрқашан алға қойған мақсатты орындау

Д. Әрқашан алға қойған мақсатты орындау

Е. Елі үшін, жері үшін ешқашанда тайынбайтын, тайсалмайтын, халқы үшін құрбан болуға дайын,үлкен рух.

2-мәтін

                                                       Жолдыаяқ – ақылды ит

          Жолдыаяқ екеуіміз бұта-жыңғылдардың арасымен өтетін жалғыз аяқ жолмен келе жаттық. Бір кезде Жолдыаяқ жақын тұрған бұтаның арғы шетіне жүгіріп барып, алдыңғы аяғын көтеріп тұра қалды. Мен итімнің бұл қылығына таң-тамаша болып, оған жақындадым. Оның қарсы алдынан құрдың балапаны шыға келіп, қайтадан бұта-бұтаның арасымен жорғалап қаша жөнелгенін көрдім. Бір қызығы, Жолдыаяқ оны қуған жоқ, дереу кері бұрылып, бұтаны бір айналып өтті де, екінші бір жерге барып қайтадан артқы аяғымен тік тұра қалды. Қарасам, тағы да балапан құрдың алдынан шығыпты. Байғұс құр не істерін білмей, енді тіпті басқа жаққа қаша жөнелді. Жолдыаяқ бәрібір оны жібермеді, өзге иттер құсап артынан қуып аса көп қиналмай-ақ, тағы да алдынан шықты. Құдды бір өзінің асқан ақылдылығын танытып, құрдың кеткен бағытын дәл аңғарып, оның одан кейін не істейтінін қапысыз бағдарлай алғанын білдіргендей, үнемі оның жолын кесумен болды. Бір қызығы, оған тиіспейді де, ойын ойнағандай масаттанып, «не істейін» дегендей, мен жаққа қарап қояды. Ал құрдың балапаны болса, шыр-шыр етіп, қалай қашса да қарсы кезігіп, амалы таусылып, шыбын жанын қоярға жер таппады. Мен оны қатты аяп кеттім.   Жолдыаяқ, болды енді, тиіспе!- деп дауыстадым итіме. Сол-ақ екен, Жолдыаяқ оны әурелеуін қойды. Көзімен ұзатып сап, ойыны қанған баладай өзіне-өзі разы болып, тілін салақтатып қасыма келді. Құрдың балапаны бір бұтадан екіншісіне кетіп, одан үшіншісіненасып, көзден ғайып болды. Осылайша, Жолдыаяқтың асқан ақылдылығына әбден көзім жетті.

   1.Шығарманың идеясына сәйкес келетін жауапты таңдаңыз?
А. Бала мен ит

В. Ит пен балапан 
С. Балықтар 
Д. Қыдыру

Е. Жеті қазынаның бірі, баланың досы әрі серігі -Жолдыаяқтың ақылдылығын паш ету

2.Егер сіз баланың орнында болсаңыз қандай әрекетке барар едіңіз?
А. Ешкімнен қорықпаушы едім.

В. Итіме қарамаушы едім.

С. Жолдыаяққа тиіскізбей, балапанды ұясына шейін апарып салушы едім.

Д. Балапанды өзіммен алып кетуші едім.

Е. Ешқандай әрекетке бармаушы едім.

3.Мәтінге басқаша қандай тақырып лайық деп ойлайсыз?
А. Төрт мезгіл

В. Жыл мезгілі 
С. Жолдағы оқиға 
Д. Құстар

 Е. Алма ағаштары

4.Ит -  адамның досы дегенмен келісесіз бе?
А. Жоқ

В. Иә

С. Жай сөз 
Д. Келіспеймін

Е. Білмеймін
5.Мәтіндегі Жолдыаяққа мінездеме беріп көріңіз 
3-мәтін

      Өрт кезіндегі қауіпсіздік ережелері

       Өрт кезіндегі қауіпсіздік ережелерін білу өзіңнің аман қалуыңа және жақындарыңа көмектесуіңе мүмкіндік береді. Өрт туралы хабарды әрбір оқушы бере алады. Әрбір адам өрт сөндіру қызметінің нөмірін білуі тиіс. Ғимараттың өртенуі кезінде ең алдымен өрт сөндіру қоңырау шалу қажет,аты - жөніңізді мекен - жайыңызды анық хабарлауыңыз қажет.

Егер өрт пәтерде басталса, онда от одан әрі таралып кетпеу үшін есікті жауып, оттан алыс жерге кету керек. Егер үйдің есігі жабық болып және одан шығу мүмкіндігі болмаса, онда терезеден айғайлап, көмекке шақыру керек. Жанып жатқан пәтерде болу әрине, өте қорқынышты, бірақ шкаф, төсектің асты немесе басқа да жасырынатын орындарға тығылуға болмайды.Өйткені өрт сөндірушілерге ол жерлерден балаларды тауып алу өте қиын. Киім жанған кезде еденге немесе жерге жата кетіп, от толық сөнгенше аунау керек.
Қолды күйдіріп алған кезде қолды суық су астында ұстап тұру және үлкендерді көмекке шақыру керек. Өрт подъезде шыққан жағдайда пәтерден шығуға болмайды.Терезе ( ең болмағанда желдеткішті) немесе балконды ашу және қатты айғайлап көмекке шақыру қажет.

1.Тұрғын үй подъезінде өрт болған жағдайда ең бірінші
не істеу керек?
А.Өрт сөндіру қызметіне қоңырау шалу, аты-жөні,мекен- жайын хабарлау.

В.Терезеден ақайлап, көмекке шақыру.

С. Пәтерден шықпау керек.

Д. Көмек күту

Е. Жасырыну

2. Мәтінге сәйкес өрт кезіндегі негізгі қауіпсіздік ережелерін
білу, ол .......

А. Жалпы ой – өріс үшін

В. Өрт сөндіруші болуға мүмкіндік

С. Емтихан тапсыру кезінде қажет

Д. Өзін құтқаруға және жақындарына көмектесуге мүмкіндік

Е. Керек емес

3. Мәтінге сәйкес киім жанған жағдайда ......
__________________________________________________________
4.Мәтінге сәйкес қолды күйдіріп алған жағдайда не істеу керек?
_________________________________________________________
5.Мәтінді оқығаннан кейін сен өзің үшін қандай ой -пікір түйдің?
_________________________________________________________
_________________________________________________________

__________________________________________________________

3-сынып үшін
1-нұсқа кілті

Оқу сауттылығы 4 сынып

1- мәтін
Түнгі шайқас
Түн. Қараңғылық қоюлана түскен шақ. Жапалақтап қар жауып тұр. Колхоздың озат жылқышысы Қасен қарт үйірлі жылқыны түнгі тебінге айдап шыққан. Жылқылар кенет үріккендей болды. Қасен сескеніп қалды. Мылтығын оқтай салып, жылқының үріккен шетіне қарай шапты. Жеті қасқыр жылысып келе жатыр. Жыртқыштар үйірге таянып қалыпты. Жағдай қиын, өйткені, қасқыр жетеу, ал Қасеннің оғы үшеу-ақ. Халықтың малын бұдан қалай құтқарып алу керек? Қасен не де болса бар қаруымен, бар оғымен қайрат көрсетуге бекінді. Қасқырлардың алдында келе жатқан арлан қасқырдың дәл маңдайынан тигізіп қалпақтай ұшырды. Қалған бесеуі бөлтіріктер екен. Олар қашып кетті. Жылқыларды аман алып қалғаны үшін Қасенге сыйлық берілді.
1-Тапсырма.Оқиға қай уақытта болды?

А) күзде   ә) түнде     б)күндіз   в)жазда

2-тапсырма.Мәтіндегі оқиға реті

А) Түн,жылқыны айдап шықты, сыйлық берді, қайрат көрсетуге бекінді, үріккендей болды , жеті қасқыр ,қашып кетті,қалпақтай ұшырды

Ә) қайрат көрсетуге бекінді, сыйлық берді, Түн,жылқыны айдап шықты, үріккендей болды , жеті қасқыр ,қашып кетті,қалпақтай ұшырды

Б)Түн,жылқыны айдап шықты, үріккендей болды, , жеті қасқыр, қайрат көрсетуге бекінді, қалпақтай ұшырды , қашып кетті, сыйлық берді,

3- тапсырма.Жағдай неге қиындады?

А) Күн суық,қар жауып тұрды.

Ә) Қасен сескеніп қалды.

Б) қасқыр жетеу, ал Қасеннің оғы үшеу-ақ
В)жылқыларды аман алып қала алмады.

4- тапсырма. Үйір деген не?
А)қойлардың тобы  ә)жылқылар тобы  б)қасқырлар тобы  в) жылқышылар тобы
5-тапсырма. Бөлтірік деп нені айтады?

А)Жылқының төлі  ә)иттің күшігі  б)қасқырдың күшігі в)ұрғашы қасқырлар
2-мәтін

Бірлік
Данияр мектептен келсе, үйдің алды омбы қар боп қалыпты. Ол тамағын ішті, аздап демалды да аулаға шықты. Қорадан қол шанасын алып, оған талдан тоқыған қорапты таңып бекітті. Қолына күрек алды. Ауланың қарын тазартуға кірісті. Қорапқа қар толтырып, шанамен сырғытып, оны алысқа апарып төгеді. Жалғыз өзі қанша қимылдаса да, ісі өнбеді.
- Данияр! Кел, мен саған көмектесейін, - деді көрші үйдегі досы Нариман. Нариман да қол шанасын сүйреп шығыпты.
- Содан кейін бірігіп біздің үйдің алдын тазалайық, жарай ма?
-Жарайды, - деді Данияр қуанып.
Екеуі екі шанамен қар толтырып тасып, жұмысты тез аяқтады. Осыдан кейін Нариманның үйінің алдына келді. Бұлардың жанына көмекке көрші үйдегі Берік пен Серік келді. Төртеуі ойнап - күліп жүріп, қызу еңбекке кірісті. Олардың бұл істеріне үлкендер сүйсіне, қызыға қарайды.
- Алақай! Екі сағатта бәрін бітірдік! – деп айқайлады балалар. Осылайша, төрт дос күш қосып, төрт үйдің алдын лезде - ақ қардан тазалап шықты. Мұның аты – бірлік еді.

1-тапсырма.Мәтін мазмұнына сәйкес келетін мақалды тап.
А) «100 теңгең болғанша 100 досың болсын»

Ә) «Еңбек етсең ерінбей тояды қарның тіленбей»

Б) «Оқу-инемен құдық қазғандай»

В) «Байлық – байлық емес, бірлік – байлық»
2-тапсырма.Сәйкестендір.






3- тапсырма. Данияр шанаға нені бекітті?

А) қол шананы ә)талдан тоқылған қорапты  б) қар күрейтін күректі В) арбаны 
4- тапсырма.Үлкендер неге сүйсіне қарайды деп ойлайсың? Өз ойыңды жаз.

______________________________________________________________________________________________________________________________________________________________________________________________________
5- тапсырма. Мәтін неше бөліктен тұрады?

А)1      ә)2       б)3       в)4
3-мәтін

Керексіз сұлулық
(Аңыз әңгіме)

Бұғы шөлдеген соң, бұлаққа еңкейіп, су ішіп жатып,өзінің әсем мүйізін көріп шаттанады, сөйтіп денесінің басқа мүшелеріне көз салады. Бұғыға аяқтары келісімсіз, жіңішке әрі арық сияқты көрінеді.Сөйтіп тұрғанында арыстан шыға келіп, бұғыны қуа жөнеледі. Бұғыны арыстаннан жаңа ғана өзі жақтырмай тұрған аяқтары ажыратып алады, солардың арқасында бұғы орманға арыстаннан бұрын жетеді. Бірақ, орманда бұғының мүйізі әр бұтаққа бір оратылып, кібіртіктей бастайды. Сол кезде арыстан оны ұстап алады. Сонда бұғы «Менің көркім – менің сорым болды, онша жақтырмаған, әлсіз санаған аяғым мені құтқаратындай мықты екен. Дұрыс бағалауды білмеген екенмін» депті.

1-тапсырма. Мәтіннің негізгі ойы
А) Мүйіздің қажеті жоқ

Б) Сыртқы сұлулық алдамшы

С) Аяқ мықты болу керек

Д) Ішкі сұлулық артық

2-тапсырма.Бұғының су ішкен жері
А)өзен

В)көл

С) бұлақ

Д) арық

3-тапсырма.Бұғыны арыстаннан құтқарған мүшесі
А) аяғы

В) тұяғы

С) құйрығы

Д) мүйізі

4-тапсырма.Бұғының арыстанға ұсталып қалу себебі?
А)Мүйізі әр бұтаққа ілінді

В)Көркін дұрыс бағаламады

С) Аяқтары жіңішке әрә арық болды.

Д)Қашып кете алмады

5-тапсырма.Өзін –өзі бағалау дегенді қалай түсіндірер едің?
__________________________________________________________________________________________________________________________________________________________________________________________________________________________________________________________________________________________________________________________________________
                                         4- сынып Оқу сауаттылығы

1 мәтін

Көмек

        Қарлығаштар  жылы жақтан қайтып келіп,ауылда ұя сала бастайды.Ал ақ тамақ қарлығаш мойны салбырап, жүні үрпиіп, үй іргесінде құнысып отыр екен.

· Сен неге бүйтіп отырсың?- деп сұрайды бір көршісі.

· Алыстан ұшып келе жатқан жолымда,бұршақ жауған күні суық тисе керек, бойым дел-сал, сүйегім сырқырайды, - деп, ақ тамақ қарлығаш көзіне жас алады.

· Сен мұңайма, біз барда панасыз, ұясыз қалмассың...

Әлгі көршісі шиқылдап, дыбыс беріп, айналадағы қарлығаштарды жинап алады да, ақ тамақтың ауырып қалғанын айтады. Бәрі қауымдасып, бір жаққа ұшып кетеді.

         Ақ тамақ жатқан үйдің құмдағына біреуі жүн-жұрқа, бірі сазбалшық, енді біреулері жіптей жіңішке шөпшек  әкеледі. Нақ біреу бұйрық бергендей, бәрі тізіле шұбап, дамыл таппай, қайта-қайта қатынайды. Ә дегенше ақ тамақтың ұясы әзір болады.

· Сіз ұяға жатып қалсаңыз, тағы суық тиер, - деп, бір-екеуі түлеп түскен мамықтарын әкеп төсейді. Достарының көмегіне риза болған ақ тамақ:

«Көп түкірсе – көл» деген осы екен ғой, - деп, жылы оранып,ұясына жата кетеді.
 М.Әлімбаев

1. мәтіннен «бүрісіп» деген сөздің синонимін тап.

А) Қауымдасып

Ә)үрпиіп
Б)құнысып

В)оранып

2.Қарлығаштар жылдың қай мезгілінде ұшып келеді?

А)қыста

Ә) жазда

Б)күзде

В)көктемде

3.Мәтіндегі негізгі идея

А) Қарлығаштардың ұшып келіп ұя салуы

Ә)Қарлығаштардың бір –біріне көмек қолын созуы.

Б)Ақ тамақ қарлығаштың ауырып қалуы

В)Қарлығаштардың қауымдасып бір жаққа ұшып кетуі

4.Қарлығаш ұясын салуға не қажет екен?

А) жүн-жұрқа, сазбалшық, жіптей жіңішке шөпшек
Ә)лай,қауырсын,шыбықтар

Б)мамық,сазбалшық,бұтақтар

В)жіңішке шөпшек,тас,құм.
5.Мәтіндегі мақалды қалай түсінесің?

____________________________________________________________________________________________________________________________________________________________________________________________________________________________________________________________________________________________________________________________________________________________________________________________________________

2 мәтін

Баланың тапқырлығы

Eрте заманда ен даланы шегіртке жаулапты. Егістіктер тақырға айналып,

ағаштар жапырағынан айырылып, жалаңаш қалыпты. Киіз үйлерге қонған

шегіртке туырлық екеш туырлықты да жеп кетіпті. Үйлер уық, керегесімен ғана қалып, арса-арсасы шығыпты. Бұл апат патшаны састырып, уәзірлерді

қарбаласқа түсіріпті. Шабармандар тұс-тұсқа шапқылап, дал болыпты.

Шегіртке әдейі басынғандай, патшаның алтын ордасына дейін басып кіріпті.

Патша уәзірлерінен ақыл сұраса, бірі :

– Дәрімен құрту керек, – десе, енді бірі:

– Oтпен құрту керек екен, – дейді екен. Енді біреуі:

– Oның жұмыртқалайтын жерін құртуымыз керек, десе, – тағы біреуі:

– Қыста барлығы үсіп өлмей ме? – деп бас қатырыпты. Ақыры мұның

шарасын табатындығын айтып, ордаға құс бағушы бала келіпті. Бірақ оның

сөзіне ешкім нанбапты. Әуелі уәзірлері мазақ етіпті. Амалы таусылған бала

ақыры қараторғай қамаған тордың аузын ашыпты, сол-ақ екен топ-тобымен

дүркірей ұшқан қараторғай шегірткелерді жей бастапты. Әбден тойған

қараторғайлар дереу бұлақ басына барып суға шомылып, тұмсығымен

қанаттарындағы шегіртке майын жуып тастап, қайта шегіртке аулауға аттанады екен.

Халық баланың тапқырлығына таң қалып, қараторғайдың еңбекқорлығы

мен тазалығына риза болыпты. Ал уәзірлер өздерінің надандығынан ұялыпты.

«Асыл тастан, ақыл жастан» деген мақал осыдан қалыпты.

1. Eн даланы жаулаған жәндік

A) маса

B) ара

C) торғай

D) шегіртке

2. Mәтіндегі қарамен жазылған сөйлемнің иесі

A) уәзір

B) шабарман

C) хан

D) бала

3. Mәтіндегі мақалдың мағынасы

A) ақыл жасқа қарамайды

B) ақыл шексіз болады

C) жастар ақылды болады

D) асыл мен ақыл бірдей

4. Mәтіндегі қарамен жазылған сөздің синонимі

A) жаулапты

B) састырыпты

C) бағынбапты

D) сенбепті

5. Құс бағушының елді таңқалдырған іс – әрекеті

A) қараторғайды ұшырғаны

B) амалы таусылғаны

C) ордаға келгені

D) шегіртке аулауы

3- мәтін

Байлық пен ақыл

Қарияның төрт ұлы болыпты. Ұлдарын жинап алып:

– Балаларым, мен қартайдым. Сендер ержеттіңдер. Кімнің ақылы мен

байлығы сай болса, сол менің мұрагерім болады, – депті.

Yлкен ұлы асыл тасты жүзікті қолын көрсетіп:

– Міне, кім бай болса, сол ақылды, – депті.

 Eкінші ұлы асыл киімдерін киіп келеді де:

 – Мені көргендер ақылым мен байлығымның алдында бас иеді, – дейді.

 Yшінші ұлы күміспен, алтын тастармен әшекейленген белдігін буынады

да:

 – Мұндай белдік ешкімде жоқ, – дейді.

 Әкесі басын шайқайды да, ең кіші ұлына қарап:

 – Сен қандай байлығыңмен мақтанасың? – дейді.

 Cонда кенжесі былай депті:

– Менде асыл тасты жүзік те, сәнді киім де, қымбат тастармен

әшекейленген белдік те жоқ. Тек еңбек сүйгіш екі қолым, қайрат-жігерге толы жүрегім ғана бар. Қария кенже ұлының жауабына риза болыпты. Оны өзінің мұрагері етіп қалдырыпты. Ал үлкен балаларына інісінің айтқанынан шықпауды өсиет етіпті.
1.Мұрагер деп кімді айтады?

А)   Өз байлығының иесі

Ә) Әкесінен қалған мұраны  тапсырушы .

Б) Әкесінен қалған мұраға ие болып қалатын адам. Белгілі бір істі жалғастырушылық.

в) Әкесінің артында қалған балалары.

2.Әкесінің балаларына айтқан өсиеті

A) алтын белдігі бар үшінші ұлды құрметтеу

B) кенже ұлдың айтқанынан шықпау

C) асыл тасты жүзігі бар үлкен ұлды сыйлау

D) асыл киімді екінші ұлдан үлгі алу

3. Әкесінің балаларын жинаудағы негізгі ойы

A) байлықтарын тексеру

B) жомарттығын білу

C) мейірімділіктерін байқау

D) ақылдылықтарын анықтау

4. Қарияның үлкен ұлдарына тән қасиет

A) белдікке мақтану

B) байлыққа масаттану

C) киіміне шаттану

D) жүзігіне қуану

5. Mәтін мазмұнына сәйкес келетін мақал

A) Білімсіз адамның өрісі тар, құлашы қысқа.

B) Ақылы көпті дау алмайды, досы көпті жау алмайды.

C) Еңбек етсең ерінбей, тояды қарның тіленбей.

D) Өзіңе сен, өзіңді алып шығар, еңбегің мен ақылың екі жақтан.

